
Leiðsluátekning

Nevndin hevur í dag lagt fram ársfrásøgnina fyri roknskaparárið 1. januar - 31. desember 2024 hjá

Klaksvíkar Ítróttarfelag.

Ársfrásøgnin er gjørd í samsvari við ársroknskaparlógina og uppsetingin er tillagað eftir krøvunum í

reglugerðini í FSF Club Licensing Regulation, edition 2025.

Tað er okkara fatan, at nýtti roknskaparhátturin er hóskandi, og at ársroknskapurin gevur eina rættvísandi

mynd av ognum, skyldum og fíggjarligu støðu pr. 31. desember 2024 hjá felagnum og av úrslitinum av

virkseminum og peningastreymunum hjá felagnum fyri roknskaparárið 1. januar - 31. desember 2024.

Leiðslufrágreiðingin inniheldur, eftir okkara fatan, eina rættvísandi frágreiðing um tey viðurskifti, sum frá-

greiðingin umrøður.

Ársfrásøgnin verður løgd fyri ársaðalfundin við tilmæli um góðkenning.

Klaksvík, tann 31. januar 2025

Nevnd

Tummas Lervig Rúni Heinesen Hilmar Danielsen
formaður varaformaður kassameistari

Rói Clementsen Kaj Dam Sølva Joensen
nevndarlimur nevndarlimur nevndarlimur

Eyðstein Ó Poulsen
nevndarlimur

Átekning frá óheftum grannskoðara

Til limirnar í Klaksvíkar Ítróttarfelag

Niðurstøða

Vit hava grannskoðað ársroknskapin hjá Klaksvíkar Ítróttarfelag fyri roknskaparárið 1. januar - 31.

desember 2024 við  nýttum roknskaparhátti, rakstrarroknskapi, fíggjarstøðu, pengastreymsuppgerð og

notum. Ársroknskapurin er gjørdur  eftir ársroknskaparlógini og uppsetingin er tillagað eftir krøvunum í

reglugerðini "FSF Club Licensing Regulation, edition 2025".

Tað er okkara fatan, at ársroknskapurin gevur eina rættvísandi mynd av ognum, skyldum og fíggjarligu

støðuni pr. 31. desember 2024 hjá felagnum og av úrslitinum av virkseminum og peningastreymunum hjá

felagnum í roknskaparárinum 1. januar - 31. desember 2024 samsvarandi ársroknskaparlógini.

Grundarlag fyri niðurstøðuni

Grannskoðanin er løgd til rættis í samsvari við altjóða standardar um grannskoðan og aðrar ásetingar, sum

eru galdandi í Føroyum. Okkara ábyrgd eftir hesum standardum og ásetingum er nærri greidd frá í

niðanfyri standandi broti ”Ábyrgd grannskoðarans av at grannskoða ársroknskapin”. Vit eru óheft av

felagnum samsvarandi altjóða reglunum hjá International Ethics Standards Board for Accountants’ um

etiskan atburð hjá grannskoðarum (IESBA Code) og øðrum etiskum krøvum, sum eru galdandi í Føroyum.

Vit hava eisini hildið hinar etisku skyldurnar, sum ásettar eru í hesum krøvum og IESBA Code. Tað er okkara

fatan, at vit hava fingið nøktandi grannskoðanarprógv, ið kunnu vera grundarlag undir okkara niðurstøðu.

Ábyrgd leiðslunnar av ársroknskapinum

Leiðslan hevur ábyrgdina av at gera ein ársroknskap, ið gevur eina rættvísandi mynd í samsvari við árs-

roknskaparlógina. Leiðslan hevur harumframt ábyrgdina av tí innanhýsis eftirliti, ið leiðslan metir skal til,

fyri at ársroknskapurin kann gerast uttan týðandi skeivleikar, uttan mun til um skeivleikarnir standast av

sviki ella mistøkum.

Tá ársroknskapurin verður gjørdur, hevur leiðslan ábyrgdina av at meta, um felagið megnar at halda fram

við rakstrinum; at upplýsa um viðurskifti viðvíkjandi framhaldandi rakstri, har tað er viðkomandi; umframt

at gera ársroknskapin eftir roknskaparmeginregluni um framhaldandi rakstur, uttan so at leiðslan hevur í

hyggju at avtaka felagið, steðga rakstrinum, ella at leiðslan í roynd og veru ikki hevur annan møguleika enn

at gera tað.

Ábyrgd grannskoðarans av at grannskoða ársroknskapin

Okkara endamál er at fáa grundaða vissu fyri, at ársroknskapurin í síni heild ikki hevur týðandi skeivleikar,

uttan mun til um skeivleikarnir standast av sviki ella mistøkum, og at geva eina grannskoðanarátekning við

eini niðurstøðu. Grundað vissa er vissa á høgum stigi, men er ikki full trygd fyri, at ein grannskoðan, sum er

gjørd eftir ásetingunum í altjóða standardum um grannskoðan og øðrum ásetingum, sum eru galdandi í

Føroyum, altíð kann avdúka týðandi skeivleikar, tá slíkir eru. Skeivleikar kunnu koma fyri orsakað av sviki

ella mistøkum og kunnu metast at vera týðandi, um tað kann væntast, at teir hvør sær ella saman ávirka

fíggjarligu avgerðirnar, sum roknskaparbrúkararnir taka við støði í ársroknskapinum.

Átekning frá óheftum grannskoðara

Sum ein liður í grannskoðanini, ið verður gjørd eftir altjóða standardum um grannskoðan og øðrum

ásetingum, sum eru galdandi í Føroyum, gera vit yrkisligar metingar og hava eitt yrkisligt ivingarsemi undir

grannskoðanini. Har vit eisini:

 Eyðmerkja og meta um váðan fyri týðandi skeivleikum í ársroknskapinum, uttan mun til um

skeivleikarnir standast av sviki ella mistøkum, leggja til rættis og gera tey grannskoðanararbeiðir,

sum hesir váðar krevja, umframt fáa til vega tey grannskoðanarprógv, sum eru nøktandi at vera

grundarlag undir okkara niðurstøðu. Váðin fyri ikki at varnast týðandi skeivleikar, sum  standast av

sviki, er størri, enn tá talan er um týðandi skeivleikar, sum standast av mistøkum, tí svik kann vera

av samanløgdum ráðum, skjalafalsan, tilætlaðari burturúrlegging, villleiðingum ella við at skúgva

innanhýsis eftirlitið til viks.

 Fáa eina fatan av innanhýsis eftirlitinum, sum er viðkomandi fyri grannskoðanina, fyri at kunna

leggja grannskoðanina til rættis eftir umstøðunum, men ikki fyri at kunna gera eina niðurstøðu um

dygdina á innanhýsis eftirlitinum.

 Taka støðu til um roknskaparhátturin, sum leiðslan nýtir, er hóskandi, og um tær roknskaparligu

metingarnar og tilhoyrandi upplýsingar, sum leiðslan hevur gjørt, eru rímiligar.

 Gera niðurstøðu um, hvørt tað er hóskandi, at leiðslan hevur gjørt ársroknskapin við støði í rokn-

skaparmeginregluni um framhaldandi rakstur, umframt um tað við støði í teimum grannskoðanar-

prógvum, sum eru fingin til vega, er týðandi óvissa um hendingar og viðurskifti, sum kunnu viðføra

týðandi iva, um felagið megnar at halda fram við rakstrinum. Um okkara niðurstøða er, at tað er ein

týðandi óvissa, skulu vit í okkara grannskoðanarátekning vísa á upplýsingar um hesi viðurskifti í

ársroknskapinum ella, um hesar upplýsingar ikki eru nøktandi, tillaga okkara niðurstøðu. Okkara

niðurstøður byggja á tey grannskoðanarprógv, sum vit hava fingið fram til dagfestingina á okkara

grannskoðanarátekning. Hendingar og viðurskifti í framtíðini kunnu tó føra við sær, at felagið ikki

longur megnar at halda fram við rakstrinum.

 Meta um samlaðu framløguna, bygnaðin og innihaldið í ársroknskapinum, herundir upplýsingarnar

í notunum, umframt um ársroknskapurin vísir tey undirliggjandi handilsviðurskifti og hendingar á

ein slíkan hátt, at tað gevur eina rættvísandi mynd av hesum.

Vit samskifta við ovastu leiðsluna um millum annað vavið á ætlaðu grannskoðanini, og nær grannskoðað

verður, og eisini um týðandi eygleiðingar, herundir um møguligar týðandi manglar í innanhýsis eftirlitinum,

sum vit eyðmerkja undir grannskoðanini.

Ummæli av leiðslufrágreiðingini

Leiðslan hevur ábyrgdina av leiðslufrágreiðingini.

Okkara niðurstøða um ársroknskapin fevnir ikki um leiðslufrágreiðingina, og vit geva onga váttan við vissu

um leiðslufrágreiðingina.

Átekning frá óheftum grannskoðara

Í sambandi við okkara grannskoðan av ársroknskapinum er tað okkara ábyrgd at lesa leiðslufrágreiðingina,

og í hesum sambandi at umhugsa um leiðslufrágreiðingin er í týðandi ósamsvari við ársroknskapin ella ta

vitan, ið vit hava fingið undir grannskoðanini, ella á annan hátt tykist at hava týðandi skeivleikar.

Okkara ábyrgd er eisini at umhugsa um kravdu upplýsingarnar eftir ársroknskaparlógini eru umrøddar í

leiðslufrágreiðingini.

Við støði í gjørda arbeiðinum er tað okkara fatan, at leiðslufrágreiðingin er í samsvari við ársroknskapin, og

at hon er gjørd í samsvari við ásetingarnar í ársroknskaparlógini. Vit eru ikki vorðin varug við týðandi

skeivleikar í leiðslufrágreiðingini.

Tórshavn, tann 31. januar 2025

P/F Januar
løggilt grannskoðanarvirki

Óli Joensen
statsaut. revisor

Upplýsingar um felagið

Felagið Klaksvíkar Ítróttarfelag

Postrúm 204

Klaksvík FO-710

Telefon: Tlf. 28 19 04

Telefax: Fax

Heimasíða: www.ki.fo

V-tal: 333662

Roknskaparár: 1. januar - 31. desember

Nevnd Tummas Lervig, formaður

Rúni Heinesen, varaformaður

Hilmar Danielsen, kassameistari

Rói Clementsen, nevndarlimur

Kaj Dam, nevndarlimur

Sølva Joensen, nevndarlimur

Eyðstein Ó Poulsen, nevndarlimur

Grannskoðan P/F Januar, løggilt grannskoðanarvirki

Óðinshædd 13, Postbox 30, FO-110 Tórshavn

Telefon: 31 47 00 - Telefaks: 35 17 01

Teldupostur: januar@januar.fo

Heimasíða: www.januar.fo

Leiðslufrágreiðing

Høvuðsvirksemi felagsins

Endamál felagsins er at virka til frama fyri øllum ítrótti.

Fíggjarliga gongdin

Úrslitið fyri 2025 varð eitt hall á 1.860.256 kr. hetta er ein afturgongd í mun til 2023, sum var eitt úrslit á

t.kr. 12.385. Leiðslan metir at ársúrslitið er nøktandi. Eginpeningurin við árslok er kr. 11.180.865, sum fevnir

um 81% av fíggjarstøðuni.

Framtíðarútlit

Fíggjarliga gongdin í 2024 hevur ikki verið nøktandi, har væntast verður við einari betri gongd í 2025..

Hendingar eftir roknskaparlok

Frá roknskaparloki til í dag er einki hent, sum hevur týðandi ávirkan á ársroknskapin.

Nýttur roknskaparháttur

Ársfrásøgnin fyri Klaksvíkar Ítróttarfelag er gjørd í samsvari við ásetingarnar í ársroknskaparlógini fyri feløg

í flokki B. Umframt krøvini í ársroknskaparlógini er ársfrágreiðingin gjørd eftir ásetingunum í reglugerðini í

"FSF Club Licensing Regulations, edition 2025." 

Ársfrásøgnin er gjørd eftir sama roknskaparhátti sum undanfarna ár og verður gjørd í donskum krónum

(DKK).

Alment um innrokning og virðisáseting

Í rakstrarroknskapinum verða inntøkur innroknaðar, so hvørt tær verða vunnar. Sama er galdandi fyri

virðisjavningar av fíggjarligum ognum og skyldum. Í rakstrarroknskapinum verða somuleiðis allir kostnaðir

innroknaðir, herímillum avskrivingar, niðurskrivingar, avsettar skyldur og afturføringar, sum standast av

broyttum roknskaparligum metingum av upphæddum, ið áður hava verið innroknaðar í

rakstrarroknskapinum.

Ognir verða innroknaðar í fíggjarstøðuna, tá sannlíkt er, at tær í framtíðini geva felagnum fíggjarligar

fyrimunir, og virðið á ognini kann ásetast álítandi.

Skyldur verða innroknaðar í fíggjarstøðuna, tá sannlíkt er, at tær í framtíðini taka fíggjarligar fyrimunir úr

felagnum, og virðið á skylduni kann ásetast álítandi.

Við fyrstu innrokning verða ognir og skyldur virðisásettar til útveganarvirði. Síðani verða ognir og skyldur

virðisásettar, sum greitt er frá niðanfyri um einstøku roknskaparpostarnar.

Við innrokning og virðisáseting verður atlit tikið at væntaðum tapi og váða, ið vísa seg, áðrenn ársfrá-

søgnin  er liðug, og sum viðvíkja viðurskiftum, sum vóru til staðar við roknskaparlok.

Rakstrarroknskapurin

Nettosøla

Nettosøla verður innroknað í rakstrarroknskapin, um veiting og váði eru farin til keypara innan roknskapar-

lok, og inntøkan er álítandi uppgjørd og væntast at koma inn. Nettosølan verður innroknað uttan meir-

virðisgjald, avgjøld og við avsláttri í sambandi við søluna frádrignum.

Vørunýtsla

Vørunýtsla umfatar kostnaðir til keyp av rávørum og hjálpartilfari, frádrigið avsláttur og goymslubroytingar

í árinum.

Aðrar rakstrarinntøkur

Aðrar rakstrarinntøkur umfata roknskaparpostar, sum hava minni týdning í mun til høvuðsvirksemið hjá

felagnum, herímillum vinning og tap við sølu av materiellari støðisogn.

Aðrir uttanhýsis kostnaðir

Aðrir uttanhýsis kostnaðir umfata kostnaðir til sølu, marknaðarføring, fyrisiting, hølir og tap av áognarum.

Nýttur roknskaparháttur

Starvsfólkakostnaðir

Starvsfólkakostnaðir umfata løn, íroknað frítíðarløn og eftirløn, umframt onnur sosial gjøld. Í

starvsfólkakostnaðum vera móttikin endurgjøld frá almennum myndugleikum trekt frá.

Av- og niðurskrivingar

Av- og niðurskrivingar umfata av- og niðurskrivingar í árinum av materiellari støðisogn.

Fíggjarligar inntøkur og kostnaðir

Fíggjarligir postar umfata rentur, staðfestan og ikki staðfestan kursvinning og -tap viðvíkjandi fíggjarligum

ognum og skyldum umframt amortisering av fíggjarligum ognum og skyldum. Fíggjarligar inntøkur og

kostnaðir verða innroknað í rakstrarroknskapin við teimum upphæddum, sum viðvíkja roknskaparárinum.

Fíggjarstøðan

Materiell støðisogn

Materiell støðisogn verður virðisásett til útveganarvirði, frádrigið samlaðar avskrivingar og niðurskrivingar. 

Avskrivingargrundarlagið er kostprísur frádrigið møguligt væntað restvirði eftir lokna brúkstíð. 

Útveganarvirðið umfatar keypsprísin og kostnaðir, ið beinleiðis er knýttir at útveganini, til ognin er klár at

taka í nýtslu.

Jøvn avskriving verður framd grundað á meting av væntaðu brúkstíð og væntaðum restvirði hjá ognunum,

sí niðanfyri:

Brúkstíð Restvirði

Bygningar 40 ár 40 %

Onnur tól, rakstrargøgn og innbúgv 5 ár 0-20 %

Smáamboð við eini væntaðari livitíð undir 1 ár verða útreiðsluførd í útveganarárinum.

Vinningur ella tap við at avhenda materiella støðisogn verður gjørt upp sum munurin millum søluprís við

frádrátti av sølukostnaðum og roknskaparliga virðið á søludegnum. Vinningur ella tap verður innroknað í

rakstrarroknskapin undir ávikavist aðrar rakstrarinntøkur og aðrir rakstrarkostnaðir.

Vørugoymslur

Vørugoymslur verða virðisásettar til útveganarvirði eftir FIFO-háttinum. Um nettorealisatiónsvirðið av vøru-

goymslum er lægri enn útveganarvirðið, verður niðurskrivað til lægra virðið.

Útveganarvirðið á handilsvørum umframt rávørum og hjálpartilfari fevnir um keypsprís umframt flutnings-

gjald.

Nýttur roknskaparháttur

Áogn

Áogn verður virðisásett til amortiserað útveganarvirði, sum vanliga svarar til áljóðandi virði. Fyri at standa

ímóti møguligum tapi verður niðurskrivað til nettorealisatiónsvirðið.

Tíðaravmarkingar

Tíðaravmarkingar, sum eru innroknaðar undir ogn, umfata útgjøld, sum viðvíkja kostnaðum komandi rokn-

skaparári.

Tøkur peningur

Tøkur peningur umfatar innistandandi í peningastovnum og reiðan pening.

Skuld

Onnur skuld verður tikin við til amortiseraða útveganarvirði, sum vanliga er áljóðandi virðið.

Tíðaravmarkingar

Tíðaravmarkingar, sum eru innroknaðar undir skuld, umfata inngjøld, sum viðvíkja inntøkum komandi

roknskaparár.

Pengastreymsuppgerð

Pengastreymsuppgerðin vísir pengastreymarnar hjá felagnum frá rakstri, íløgum og fígging fyri rokn-

skaparárið, broytingar í tøkum peningi umframt tøkan pening við roknskaparbyrjan og roknskaparlok.

Pengastreymar frá rakstri

Pengastreymar frá rakstri verða gjørdir upp sum ársúrslit javnað fyri ikki kontantar rakstrarpostar, broyting

í rakstrarfígging og goldnan partafelagsskatt.

Pengastreymar frá íløgum

Pengastreymar frá íløgum umfata gjøld í sambandi við keyp og sølu av feløgum og virksemi umframt keyp

og sølu av støðisogn.

Pengastreymar frá fígging

Pengastreymar frá fígging umfata broytingar í stødd ella samanseting av felagskapitali og kostnaðir í

hesum sambandi. Harumframt umfata pengastreymarnir lántøku, avdráttir av rentuberandi skuld og

útgoldið vinningsbýti til eigararnar.

Tøkur peningur

Tøkur peningur umfatar tøkan pening við frádrátti av stuttfreistaðari skuld til peningastovnar umframt

stuttfreistað virðisbrøv, ið lætt kunnu umbýtast við tøkan pening, og har tað er ótýðandi váði fyri

virðisbroytingum.

Rakstrarroknskapur 1. januar - 31. desember

2024 2023

Nota kr. kr.

1 Nettosøla 24.985.433 40.415.374

Aðrar rakstrarinntøkur 11.333 0

Kostnaðir til rávørur og hjálpartilfar -258.908 -780.097

Aðrir uttanhýsis kostnaðir -10.799.457 -12.022.718

Bruttoúrslit 13.938.401 27.612.559

2 Starvsfólkakostnaðir -15.381.849 -14.984.528

Av- og niðurskrivingar av materiellari støðisogn -312.807 -200.906

Rakstrarúrslit -1.756.255 12.427.125

Aðrar fíggjarligar inntøkur 54.004 200

Aðrir fíggjarligir kostnaðir -158.005 -42.527

Úrslit áðrenn skatt -1.860.256 12.384.798

Ársúrslit -1.860.256 12.384.798

Uppskot til býti av úrsliti:

Flytast til flutt úrslit 0 12.384.798

Flutt frá fluttum úrsliti -1.860.256 0

Býtt tilsamans -1.860.256 12.384.798

Fíggjarstøða 31. desember

OGN

2024 2023

Nota kr. kr.

Støðisogn

3 Grundøki og bygningar 5.784.412 0

3 Annar útbúnaður, rakstrargøgn og innbúgv 708.437 777.823

Materiell støðisogn tilsamans 6.492.849 777.823

Støðisogn tilsamans 6.492.849 777.823

Ogn í umferð

Framleiddar vørur og handilsvørur 58.387 58.386

Vørugoymslur tilsamans 58.387 58.386

Vøru- og tænastuáogn 2.280 41.616

4 Onnur áogn 27.007 318.933

Áogn tilsamans 29.287 360.549

Tøkur peningur 7.183.974 13.329.467

Ogn í umferð tilsamans 7.271.648 13.748.402

OGN TILSAMANS 13.764.497 14.526.225

Fíggjarstøða 31. desember

SKYLDUR

2024 2023

Nota kr. kr.

Eginogn

5 Flutt úrslit 11.180.864 13.041.120

Eginogn tilsamans 11.180.864 13.041.120

Skuld

Skuld til peningastovnar 2.036.722 0

6 Langfreistað skuld tilsamans 2.036.722 0

6 Stuttfreistaður partur av langfreistaðari skuld 103.750 0

Skuld til peningastovnar 0 30

Vøru- og tænastuskuld 393.986 96.965

7 Onnur skuld 49.175 188.110

8 Tíðaravmarkingar 0 1.200.000

Stuttfreistað skuld tilsamans 546.911 1.485.105

Skuld tilsamans 2.583.633 1.485.105

SKYLDUR TILSAMANS 13.764.497 14.526.225

9 Veðsetingar og trygdarveitingar

Pengastreymsuppgerð 1. januar - 31. desember

2024 2023

Nota kr. kr.

Ársúrslit -1.860.256 12.384.798

10 Javningar 405.475 243.233

11 Broyting í rakstrarpeningi -710.652 955.238

Pengastreymar frá rakstri áðrenn fíggjarligar postar -2.165.433 13.583.269

Rentuinngjaldingar og líknandi 54.003 201

Rentuútgjaldingar og líknandi -158.005 -42.527

Pengastreymar frá vanligum rakstri -2.269.435 13.540.943

Pengastreymar frá rakstri -2.269.435 13.540.943

Keyp av materiellari støðisogn -6.075.500 -832.529

Søla av materiellari støðisogn 59.000 0

Pengastreymar frá íløgum -6.016.500 -832.529

Upptøka av langfreistaðari skuld 2.250.000 0

Avdráttir av langfreistaðari skuld -109.528 0

Pengastreymar frá fígging 2.140.472 0

Broyting í tøkum peningi -6.145.463 12.708.414

Tøkur peningur primo 13.329.437 621.023

Tøkur peningur ultimo 7.183.974 13.329.437

Tøkur peningur

Tøkur peningur 7.183.974 13.329.467

Stuttfreistað skuld til peningastovnar 0 -30

Tøkur peningur ultimo 7.183.974 13.329.437

Notur

2024 2023

kr. kr.

1. Nettosøla

Áskoðarainntøkur 1.178.523 2.379.718

Sponsoravtalur og lýsingar 4.534.337 3.273.313

Kringvarpsrættindi 1.221.356 762.795

Tiltøk 876.726 1.220.803

UEFA Solidaritetur og vinningur frá kappingum 15.940.340 31.775.779

Stuðul frá FSF 313.110 295.714

Onnur inntøka 921.041 707.252

24.985.433 40.415.374

2. Starvsfólkakostnaðir

Lønir 14.004.745 13.710.302

Eftirlønir 669.570 611.827

Onnur almenn gjøld 707.534 662.399

15.381.849 14.984.528

Leikaraløn 8.770.246

Onnur starvsfólk 5.904.069

14.674.315

Notur

3. Materiell støðisogn

Grundøki og

bygningar

kr.

Annar

útbúnaður,

rakstrargøgn

og innbúgv

kr.

Útveganarvirði primo 0 1.047.529

Tilgongd í árinum 5.872.500 203.000

Frágongd í árinum 0 -65.000

Útvegnarvirði ultimo 5.872.500 1.185.529

Av- og niðurskrivingar primo 0 269.706

Avskrivingar í árinum 88.088 224.719

Afturføring av av- og niðurskrivingum av avhendaðum ognum 0 -17.333

Av- og niðurskrivingar ultimo 88.088 477.092

Roknskaparligt virði ultimo 5.784.412 708.437

4. Onnur áogn

Áogn meirvirðisgjald 27.007 279.383

Áogn frá leikaraflyting 0 0

Áogn hjá samtaksparti ella nærstandandi parti 0 0

Onnur áogn 0 39.550

27.007 318.933

5. Flutt úrslit

Flutt úrslit primo 13.041.120 656.322

Fluttur vinningur ella hall í árinum -1.860.256 12.384.798

11.180.864 13.041.120

Notur

6. Skyldur

Skuld

tilsamans

31/12 2024

kr.

Stuttfreistaður

partur av

langfreistaðari

skuld

kr.

Langfreistað

skuld

31/12 2024

kr.

Restskuld

aftaná 5 ár

kr.

Skuld til peningastovnar 2.140.472 103.750 2.036.722 1.556.583

2.140.472 103.750 2.036.722 1.556.583

7. Onnur skuld

Skuld til sosialar- og skattamynduleikar 49.175 188.110

Skyldig løn til leikarar/starvsfólk 0 0

Skuld í samband við leikaraflyting 0 0

Skuld til samtakseindir og nærstandandi partar 0 0

49.175 188.110

8. Tíðaravmarkingar

Tíðaravmarkað søla 0 1.200.000

0 1.200.000

Notur

9. Veðsetingar og trygdarveitingar

Sum trygd fyri skuld til peningastovnar, 2.140 t.kr., er latið veð í grundøkjum og bygningum, hvørs

roknskaparligu virðir pr. 31. desember 2024 eru 5.784 t.kr.

10. Javningar

Av- og niðurskrivingar av materiellari støðisogn 312.807 200.906

Vinningur / tap við avhending av støðisogn -11.333 0

Aðrar fíggjarligar inntøkur -54.004 -200

Aðrir fíggjarligir kostnaðir 158.005 42.527

405.475 243.233

11. Broyting í rakstrarpeningi

Broyting í áogn 331.262 -85.617

Broyting í vøru- og tænastuskuld og aðrari skuld -1.041.914 1.040.855

-710.652 955.238

